
Lìkànɔ ̀a Yesùà wó tɛ Sake. 

Yesùà ɔɔ̀ na gɔ ̀à ngbe kpɔto nà ngbengbe. E kpɔto 

ná Yèlikò.  

À kpɔto ná e ɔɔ̀ tɛ nɔɔ ̀mókɔśɛ,̀ e lɛ ́Sake. Ngɛ ́ é à 

mɛɛ ̀bèlà. Bèlà a ngɛ ́ná kɛ ̀é à mɛɛ ̀nɛ,̀ e na ja sáka 

bitɛ boo kɔp̀ɛ à na yanà tɛ mbuù bitɛ kukuma nà 

ngbengbe. Èe á kɛ ̀é tɛ dàdì èeo tɛ ɛ.̀ 

Ekɔ,̀ à ɓo nɔɔ̀ làkpe, Yesùà á dɔ a wɔtɔ ̀a kpàje. Dàdì 

wu boo wó ɓà tomà Yesùà. Sake ngɛ ́á geè kpàje pe 

é sià tɛ Yesùà, ndé na makà tɛ àwa é ngbu.  

Ekɔ,̀ Sake á sɛ ̀wɔlɔ, á sɛ ̀wɔlɔ, á sɛ ̀wɔlɔ… Á gɔ a 

mbɛl̀i. Á kɔtɔ ̀à lo. Á o a ye pe é sià Yesùà. 

Yesùà á wɔtɔ ̀a kpàje. Pe Yesùà é wɔtɔ ̀a kpàje kokò 

nɛ,̀ pe é tɔkɔ ̀lɛ ̀ɛ,́ é sià, Sake é mo a ye à lo.  

Yesùà tɛ ́pe : « Sake, Sake, gimɛ ̀yaà ! Makàlà kɛ ̀ma 

à gɔ bitɛ mò. » 

Sake á gimɛ ̀tɛ wɔlɔ. Wó tɛ ́wá gɔ bitɛ.́ Wá kɔtɔ.̀  

Sake á ja Yesùà tɛ jɛ bumɛ ́ kɔp̀ɛ tɛ na sépèà tɛ 

mimilì. Dàdì boo pe wó sià koà, wó ndé a jɛ ̀ jókò à 

bumá ó. Wó pe : « I sià mbì kɛ ̀Yesùà á simbàɛ bitɛ 

wà sítí a mɛɛ́ ̀ɛ.̀ »  

Ngó wá ngomà koà àwa mbì a bèlà kɛ ̀Sake é ɓà mɛɛ ̀

nɛ.̀ 

Ekɔ,̀ Sake á ngomà tɛ Yesùà. É tɛ ́pe : « Ngbengbe a 

lè, kɔm̀bɛ ma tɔ pe bo kɛǹɔɔ̀ wó ndé èe nɛ̀ nɔɔ ̀gàje 

èe kɛ ̀ma à tɛ ɛ.̀ Pe ma jào dàdì sáka nɔɔ ̀boo a bèlà 

a lè, kɔm̀bɛ ma dù pɛ ́tɛ sáka a ngɛ ́ná tie bàna. » 

Ekɔ,̀ Yesùà tɛ ́pe : « Makàlà kɛ ̀a làkpe kɛ,̀ Komba á 

boòlɛ mò tɛ nda nà bo a mòo kɔp̀ɛ tɛ na tɔ pe i tɔ ́

jókò dótò. Àwa wà boò boo á dɔɛ sikindi à na boò bo 

kɛǹɔɔ̀ wó búngà à sítí na mɛɛ ̀èe a ngó ɛ.̀ » 

Lìkànɔ ̀a Yesùà wó tɛ Sake, ekɔ.̀ 

E sasa e : Sàa 


